
3 uair an chloig

Ceisteanna 1-4 le freagairt.

1.  Aiste a scríobh (gan dul thar dhá leathanach) ar cheann de na hábhair seo thíos. 

i. Barack Obama – An ndéanfaidh sé beart de réir a bhriathair?
ii. Saol an mhic léinn iarchéime
iii. Anois teacht an Earraigh...
iv. Braithimid ar fad Bertie uainn.

v. Cé acu is fearr, taithí saoil nó taithí ollscoile?

vi. Acmhainní Gaeilge don bhunscoil – mo thuairim féin. 
2. Cuir Gaeilge ar na habairtí seo a leanas:

i. Did you ever meet that man? He was friendly and helpful.

ii. I am reasonably satisfied with the business course up to now, but I heard the exams are difficult.

iii. I have a sore throat and a headache – I must go to the doctor.

iv. I enjoyed discussing the match with the other teachers in the staff room.

v. The students of the College were happy about the amount of questions on the paper.

vi. He was praising the teachers and criticising the farmers.

vii. The small woman went to the bright city on a red bus.

viii. I drove east from Galway early yesterday evening. 

ix. She has long black hair and bright blue eyes.

x. Take out your lunch box and run across the yard with it.

 3. Freagair A-E thíos:

A. Scríobh na frásaí seo a leanas gan na lúibíní agus déan aon athrú is gá.
Mar shampla: an (páirc) (mór) --- an pháirc mhór.

i. an (obair) (deacair) 

ii. an (iriseoir) (cumasach)


iii. an (clúdach) (glas)

iv. an (amharclann) (úr) 

v. na (ardán) (mór) 

B. Athscríobh na habairtí seo a leanas gan na lúibíní agus déan aon athrú is gá.

i. Tar trasna (an) (páirc) (mór) chugam, táim anseo i dtóin (an teach).

ii. Is i lár (an oíche) a chuala mé fuaim (an fharraige).
iii. Imreoir (peil) den scoth a bheidh i mac (an dochtúir).
iv. Tá úsáid (an teicneolaíocht) tábhachtach sa seomra (rang).

v. Tar éis (an chomhdháil), chuaigh mé go bun (an t-ardán).

C. Athscríobh na habairtí seo a leanas gan na lúibíní agus déan aon athrú is gá.

i. Tá málaí (na múinteoirí) lán le cóipleabhair (na daltaí).
ii. Bím ag bailiú (na haistí) ag deireadh (na ranganna).
iii. Tá tuairimí (na hoifigigh) fíorthábhachtach maidir le réiteach (na fadhbanna).

iv. Ní bhíonn formhór (na daoine) ag glanadh (na fuinneoga).

v. Lean an scríbhneoir air ag cumadh (na dánta) agus ag insint (na bréaga).

D. Athscríobh na habairtí seo a leanas gan na lúibíní agus déan aon athrú is gá.

i. Tá an fear sin an-tugtha do (an chúlchaint) ach tá sé buartha faoi (an fear) sin.

ii. Níl mórán suime agam i (an ceol) nó i (an amhránaíocht).

iii. Chuaigh an bhean go (Albain) agus go (Sasana) ina dhiaidh sin.

iv. Ar chuala tú faoi (Seán)? Tá sé ag obair anois mar (múinteoir) bunscoile.

v. Labhróimid faoi (an fadhb) roimh (an Céadaoin). 
E. Léigh an sliocht thíos agus freagair na ceisteanna a leanann é:

Léiríonn na figiúirí is deireanaí ón gCoimisiún um Rialáil Cumarsáide go bhfuil 5.2 milliún fón póca in úsáid in Éirinn faoi láthair. Go deimhin tá níos mó fón póca sa tír seo ná mar atá daoine. Tá sé níos éasca anois ná mar a bhí cheana fón a ghreamú de do chluas agus freisin na méara a chur á luascadh ag seoladh téacsanna. Léiríonn suirbhé nua de chuid Eircom agus Meteor inniu gurb iad muintir Luimnigh an dream is fearr ó thaobh an dá rud seo a dhéanamh. Tagann Baile Átha Cliath agus Ceatharlach isteach sa dara háit, Contae Lú agus Dún na nGall atá ar bhun an liosta. Caitheann muintir Mhuineacháin, an Chabháin agus Chill Dara an t-am is faide ag caint ar na fóin phóca. Is iad muintir Chontae Lú agus muintir na nDéise is lú a labhraíonn orthu. Taispeánann an suirbhé gurb iad mná Mhuineacháin agus mná Mhaigh Eo an dream is faide a labhraíonn ar na fóin shoghluaiste. Caitheann siad ar an meán dhá nóiméad ar gach glao. Ní raibh an méid céanna cainte ag mná Shligigh nó mná Lú is cosúil. Caitheann siadsan thart ar nóiméad tríocha is a cúig ar an meán ar gach glao. Seans go bhfuil méara sciobtha ag muintir Luimnigh, Uíbh Fhailí agus Laoise. Siadsan is mó a sheolann téacsanna. Tagann na mná amach chun tosaigh sa chatagóir seo. Seolann said ar an meán deich dtéacs gach lá.
Roghnaigh as an sliocht sin thuas:

i. Sampla amháin d’ainmfhocal firinscneach agus sampla amháin d’ainmfhocal baininscneach.

ii. Dhá shampla d’ainmfhocal sa tuiseal ginideach uatha.

iii. Dhá shampla d’ainmfhocal sa tuiseal tabharthach.

iv. Ainmfhocal amháin a bhfuil tréaniolra aige agus ainmfhocal amháin a bhfuil lagiolra aige.

v. Sampla amháin de bhreischéim na haidiachta, agus sampla amháin de shárchéim na haidiachta.

4. 
Freagair ceist amháin (a) nó (b)

a) Is iomaí sraithscéal sa Ghaeilge atá oiriúnach do pháistí sna bunranganna is sna meánranganna bunscoile. Déan comparáid idir sraithscéal amháin atá oiriúnach do pháistí sna bunranganna (Gunilla Wolde / Eric Hill) agus sraithscéal eile atá oiriúnach do pháistí sna meánranganna (Mary Arrigan / Colmán Ó Raghallaigh). Ní mór téamaí, steiréitíopaí, léaráidí agus caighdeán na teanga sna sraithscéalta sin a lua i do fhreagra.
nó

b) Tugann An Táin agus Séanna an-léargas do dhaoine óga ar sheanscéalta is ar sheanchultúr na nGael ach déanann siad é seo ar bhealaí difriúla. Pléigh an ráiteas seo agus déan tagairt do theanga agus do léaráidí na leabhar sin.

